
GOUVÈNÈ HOCHUL ANONSE ACHÈVMAN YON PWOJÈ DEVLOPMAN LOJMAN 
NAN PRI ABÒDAB KI KOUTE 37 MILYON DOLA NAN NEWBURGH  

   
East End II kreye 62 lojman nan pri abòdab atravè 24 pwopriyete nouvo oswa 

renove nan katye istorik la  
   

Devlopman an gen ladan 17,000 pye kare espas komèsyal ak espas kominotè  
  
  

Gouvènè Kathy Hochul te anonse jodi a achèvman yon pwojè devlopman lojman nan 
pri abòdab ki koute 37 milyon dola nan Vil Newburgh ki te renove oswa konstwi 24 
pwopriyete epi te kreye 62 lojman abòdab, ki gen ladan 10 inite ki bay sèvis sipò. Pwojè 
a gen ladan tou reyitilizasyon adapte yon legliz istorik pou kreye 17,000 pye kare espas 
komèsyal ak kominotè nan yon etablisman ke yo rele Highpoint.  
  

"East End II se yon egzanp eksepsyonèl sou angajman New York pou envesti nan 
lojman ki non sèlman amelyore kalite lavi pou fanmi yo, men tou transfòme kominote 
yo", Gouvènè Hochul te deklare. "Devlopman sa a ogmante rezèv lojman nan youn 
nan vil ki pi istorik nan eta nou an, bay aksè a resous ki ede fanmi yo pwospere, epi 
pote Newburgh alavni pandan l ap prezève pase rich jwayo Hudson Valley sa a. 
Administrasyon mwen an angaje pou jwenn solisyon tankou sa a pou kriz lojman eta a 
ki pral benefisye rezidan yo ak kominote yo pou jenerasyon k ap vini yo".  

  
East End II konplete Plan Lojman konplè 25 milya dola Gouvènè Hochul la k ap kreye 
oswa prezève 100,000 kay nan pri abòdab atravè Eta New York, ki enkli 10,000 kay ki 
gen sèvis sipò pou popilasyon vilnerab yo, plis elektrifikasyon yon lòt 50,000 kay.  
  
Pwopriyete renove oswa ki fèk konstwi yo rasanble nan yon zòn sèt blòk ant koridò 
komèsyal Broadway ak South Street Newburgh. Genyen 13 apatman ki genyen yon sèl 
chanm a kouche, 17 apatman ki genyen de chanm a kouche epi 32 ki genyen twa 
chanm a kouche, yo tout nan pri abòdab pou fwaye k ap touche jiska 70 pousan Revni 
Mwayen Zòn lan.  
  
Devlopman an gen ladan dis apatman avèk sèvis sipò pou moun ki nan sitiyasyon 
sanzabri. Sibvansyon pou lokasyon ak sèvis yo ap finanse atravè Inisyativ Lojman ki 
Bay Sipò Empire State (Empire State Supportive Housing Initiative, ESSHI) la epi se 
Biwo Asistans Tanporè ak pou Moun Andikape (Office of Temporary and Disability 



Assistance, OTDA) Eta New York la k ap administre li. Founisè sèvis sipò a se Bridges 
of New York.  
  
Espas kominotè East End II a, ke yo rele Highpoint, kouvri tout yon blòk vil la. 17,000 
pye kare espas kominotè ak komèsyal la gen ladan ansyen Legliz Metodis Ini (United 
Methodist Church) a, bilding 257 Liberty Street ki fèk retabli a, ak Pak Audrey Carey vil 
la genyen.  
  
Se LYNC, yon òganizasyon lokal san bi likratif, ki administre Highpoint, epi li pral bay 
gadri, yon espas travay pataje pou fanm koulè, espas pou vann an detay ak yon sant 
sante. Kanpis la pral sèvi tou kòm nouvo kay Newburgh YouthBuild, yon pwogram ki 
prepare jèn lokal ki gen laj 16 a 24 ane pou karyè nan chapant, metye konstriksyon, 
gastwonomi ak enfimyè.  
  
Yon devlopman ki efikas pou enèji, tout bilding ki fèk konstwi nan East End II yo satisfè 
kritè sistèm klasifikasyon LEED US Green Building Council la pou sètifikasyon Lò.   
  
East End II se dezyèm faz yon efò revitalizasyon East End. Premye faz pwojè a, ki te 
fini an 2018, te enkli gwo reyabilitasyon 15 pwopriyete istorik pou kreye 45 lojman 
abòdab. Devlopè East End I ak II se RUPCO, Inc.  
  
Finansman Eta a pou East End II gen ladan 12.9 milyon dola nan Kredi Enpo Federal 
sou Lojman pou Moun ki gen Revni Ba yo ak 15.5 milyon dola sibvansyon ki soti nan 
Biwo Renouvèlman Kay ak Kominote (Homes and Community Renewal, HCR) Eta New 
York la. Anplis de sa, pwojè a prevwa 5.8 milyon dola nan kredi enpo federal ak eta pou 
reyabilitasyon istorik. Konte Orange te bay 2.4 milyon dola nan finansman HOME. Lòt 
patnè finansman yo enkli Raymond James ak Webster Bank.  
  

Komisè Biwo Renouvèlman Kay ak Kominote Eta New York la, RuthAnne 
Visnauskas, te deklare "Dezyèm faz revitalizasyon East End sa a bay 62 kay abòdab 
ki nesesè anpil nan Newburgh, pandan l ap itilize yon konbinezon nouvo konstriksyon 
ak reyitilizasyon adapte estrikti ki te detwi pou debloke potansyèl kominote istorik sa a. 
Rezilta a se yon devlopman laj, transfòmatè, ak atiran ki pral benefisye rezidan yo ak 
tout vil la. Kanpis Highpoint lan ofri nouvo opòtinite ak resous pou gen yon enpak pozitif 
sou kominote sa a pou plizyè deseni k ap vini yo. Felisitasyon pou RUPCO pou pi gwo 
pwojè nou te janm genyen epi mèsi paske w itilize tout zouti nan bwat zouti a pou kreye 
yon devlopman prensipal ki pral sèvi kòm modèl pou revitalizasyon kominote a. Epi 
mèsi ak tout patnè nou yo ki te jwe yon wòl nan devlopman sa a".  

  
Komisè Biwo Sèvis ak Sipò pou Adiksyon (Office of Addiction Services and 
Support, OASAS) Eta New York la, Doktè Chinazo Cunningham, te deklare, "Moun 
ki nan sitiyasyon sanzabri yo pami pi gwo risk pou sibi enpak negatif nan pwobl&m 
itilizasyon sibstans. Pwojè sa a pral pèmèt moun ki fè itilizasyon sibstans ak nan 
sitiyasyon sanzabri ki afekte yo resevwa èd ak sipò enpòtan, tankou lojman an sekirite 
ak garanti ki se yon pati enpòtan pou kontinye bay swen nan Eta New York".  
  



Komisè Biwo Pak, Lwazi ak Prezèvasyon Istorik Eta New York lan, Erik Kulleseid, 
te deklare, "East End II se yon pwojè transfòmatè ki chita sou yon re-envestisman solid 
nan enfrastrikti katye ki egziste deja ak yon angajman pou espas komen yo. Lè w itilize 
kredi enpo istorik federal ak eta a epi reyabilite bilding ki te vid yo pou tounen espas ak 
rezidans pou itilizasyon melanje, East End II montre kontribisyon enpòtan bilding istorik 
yo ka kontinye pote nan kominote yo. Epi, atravè nouvo pwogram sou plas yo tankou 
Newburgh YouthBuild, espas sa yo pral tou akeyi komèsan kalifye ki ka travay sou efò 
prezèvasyon istorik yo alavni. Se yon modèl dinamik pou nou konsidere pou 
revitalizasyon kominote a epi nou kontan fè pati inisyativ sa yo".  
  
Lidè Majorite Sena a, Charles Schumer, te deklare, "Chak rezidan Newburgh merite 
yon kote ki an sekirite epi ki garanti pou yo rele lakay yo, epi mwen fyè dèske m wè 
envestisman enpòtan sa a nan alafwa lojman abòdab ak nan resous kominotè yo nan 
Hudson Valley", Senatè Schumer te deklare. "Lè nou itilize plizyè milyon dola nan Kredi 
Enpo Federal sou Lojman, ke mwen te travay di pou m sekirize, pou m kreye plis pase 
60 nouvo lojman aksesib ki nan pri abòdab atravè 24 pwopriyete pou fanmi yo ki nan 
Newburgh, nouvo devlopman sa a pral ede rezidan ki pi vilnerab yo nan eta an viv 
poukont yo. Mwen bat bravo pou angajman Gouvènè Hochul paske l ogmante aksè nan 
lojman ki nan pri abòdab nan Newburgh ak atravè Eta New York, epi mwen pral 
kontinye batay pou m ogmante rezèv lojman ak kreye yon New York ki pi abòdab ak 
vivab pou tout moun".  
  
Senatè Ameriken Kirsten Gillibrand te deklare, "Elaji aksè a opsyon lojman abòdab 
se yon bagay ki enpòtan pou fanmi New York yo. Nouvo devlopman lojman sa a pral 
ede asire ke nou ka satisfè bezwen lojman esansyèl nan Newburgh epi bay sèvis sipò 
ki nesesè anpil pou popilasyon vilnerab yo. Mwen fyè pou m sipòte efò Gouvènè Hochul 
ap fè pou elaji opsyon lojman abòdab pou kominote Newburgh a ak nan tout eta a."  
  
Senatè Eta, Rob Rolison, te deklare, "Pwojè enpresyonan sa a rasanble distri 
rezidansyèl ak biznis Newburgh yo, retabli bilding ikonik yo nan dezyèm pi gwo zòn 
istorik New York nan grandè orijinal yo, epi li pral ede soulaje kriz lojman eta nou an 
nan mete disponib plis pase 60 nouvo lojman. Mèsi a patnè nou yo nan nivo eta a ak 
lokal yo, piblik ak prive, paske yo sipòte dènye faz sa a nan renesans devlopman 
ekonomik Newburgh k ap kontinye".  
  
Manm Asanble Jonathan Jacobson te deklare, "Nan nivo lokal ak nasyonal, nou ap 
fè fas ak yon mank lojman abòdab. Pwojè anbisye sa a ak inite rezidansyèl li yo ki 
nesesè yo pral non sèlman ede rezoud pwoblèm lojman ki pi ijan nan Newburgh, men 
tou pral inogire yon nouvo epòk aktivite ekonomik nan yon zòn ki te soufri plizyè dizèn 
ane neglijans".  
  
Kad Egzekitif Konte Orange, Steven M. Neuhaus, te deklare, "Fanmi k ap viv ak 
travay nan kominote a pral benefisye anpil patenarya piblik-prive resan sa a. Mwen 
felisite RUPCO paske l fini pwojè revitalizasyon enpòtan sa a epi mwen apresye 
envestisman li nan Vil Newburgh ak Konte Orange".  
  



Kevin O'Connor, Direktè Egzekitif Jeneral RUPCO, te deklare, "Nou te travay nan tèt 
kole ak Biwo Renouvèlman Kay ak Kominotè Eta New York, Vil Newburgh, LYNC, 
Newburgh Community Land Bank, ak patnè finansman ak devlopman nou yo pou 
reyalize pwojè ki pi konplèks RUPCO te janm antreprann. Misyon nou se kreye kay, 
sipòte moun, ak amelyore kominote yo, epi East End II reprezante sa".  

